
REPUBLIKA E SHQIPËRISË
KOMISIONI QËNDROR I ZGJEDHJEVE

____________________________________________________________________
V E N D I M

PËR MIRATIMIN  E MODELEVE TË DOKUMENTEVE QË DO TË PËRDOREN NGA GRUPI I NUMËRIMIT DHE KOMISIONI I ZONËS SË ADMINISTRIMIT ZGJEDHOR PËR NXJERRJEN E REZULTATEVE TË ZGJEDHJEVE TË DATËS 23.06.2013, NË ZAZ nr.17, ZAZ nr.19, ZAZ nr.30, ZAZ nr.81
Komisioni Qendror i Zgjedhjeve, në mbledhjen e tij të datës 11.06.2013, me pjesëmarrjen e:

Lefterije
LLESHI (LUZI)-

Kryetare

Hysen 

OSMANAJ-


Anëtar

Klement 
Zguri-



Anëtar

Vera

SHTJEFNI-


Anëtare
shqyrtoi çështjen me:

OBJEKT:
Miratimi i modeleve të dokumenteve që do të përdoren nga GN-ja dhe KZAZ-ja për nxjerrjen e rezultateve të zgjedhjeve, të datës 23.06.2013 në Zaz nr.17, ZAZ nr.19, Zaz nr.30 dhe ZAZ nr.81.
BAZA LIGJORE:
Neni 23, pika 1, gërma a, nenet 119, neni 120 dhe 122 të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 
V Ë R E N
Me dekretet e Presidentit të Republikës Nr. 8202, 8209 dhe 8210, datë 31 Maj 2013 dhe Dekret nr. 8213, datë 3 qershor 2013, në datën 23 qershor 2013, më datë 23.06.2013 do të zhvillohen zgjedhjet e pjesëshmë për Kryetar Bashkia Bulqizë, ZAZ nr.17, Komuna Thumanë, ZAZ nr.19, Njësia Bashkiake nr.1, ZAZ nr.30, Komuna Sevaster, ZAZ nr.81. Në përputhje me përcaktimet që bëhen në Kodin Zgjedhor, nenet 119, 120 dhe 122, Komisioni Qëndror i Zgjedhjeve duhet të miratojë modelet e dokumenteve që do të përdoren për nxjerrjen e rezultateve të zgjedhjeve, nga  GN-ja dhe nga KZAZ-të e sipërpërmendura. 

Nisur nga fakti se në katër ZAZ në disa qendra votimi do të zhvillohen zgjedhje njëkohesisht për dy organe zgjedhësi mund te hedh votën në kutinë e gabuar. Në bazë të nenit 120, pika 5 grupi i numërimit kur konstaton fletë të tilla, i numëron i lë ato menjanë duke i futur në zarfat përkatës dhe më pas ja dorëzon KZAZ-së. Tabelat e rezultatit për qendrën e votimit të plotësuar nga grupet e numerimit do të hartohen ne përputhje me nenin 120 të Kodit Zgjedhor. Ne mbështetje të nenit 120, pika 4, Tabela e rezultatit e Qendrës së votimit e plotësuar nga GN, model 56-13 duhet të përmbajë dhe rubrikën për votat për organet e tjera, por të hedhura gabim në atë kuti, e cila specifikon numrin e fletëve gabim, sipas organit për të cilin janë hedhur.

KQZ me vendimin nr. 18, datë 24.06.2013 ka miratuar tabelat e rezultatit të Grupit të Numërimit  dhe të KZAZ, për zgjedhjet për Kuvendin. Këto Tabela të miratuara me vendimin e sipërcitura duhet të ndryshojnë për ato QV të ZAZ nr.17, ZAZ nr.19, ZAZ nr.30 dhe ZAZ nr.81 në të cilat do zhvillohen zgjedhje dhe për Kryetar të Njësive të Qeverisjes Vendore. Tabela e rezultatit e qendrës së votimit, për zgjedhjet për Kuvendin do të ndryshojë duke shtuar rubrikën përkatëse për votat për kryetarin e njësisë vendore, të hedhura gabim në kutinë e votimit për zgjedhjet për Kuvendin model 57-13-1.

Në mbeshtetje të nenit 120, pika 6, 8 dhe 9 KZAZ-ja cakton një prej Grupeve të Numërimit për kryerjen e vlerësimit dhe numërimit të votave të hedhura në kutinë e gabuar për secilin organ.

Votat e hedhura gabim për secilin organ, të cilat GN ja i dorëzon KZAZ-së, kjo e fundit i hedh ato në një kuti të posacme pa i hapur fletet e votimit. Ne këtë rast KZAZ-të nr.17, 19, 30, 81 do të kënë dy kuti të posacme, kutia e posacme me votat e hedhura gabim per Kuvendin dhe kutia e posacme me votat e hedhura gabim për Kryetar te nëjsisë së Qeverisjes Vendore. Kutia e posacme me vota e hedhura gabim do të numërohet në përfundim të numërimit të kutive për organin përkatës.

Në mbështetje të nenit 120, pika 9, Grupi i numërimit i cili numëron votat e hedhura në kutinë e gabuar, kryen procedurat e parashikuara në nenin 116, 117 dhe 118 të Kodit Zgjedhor. Rezultati i kutisë së votave të hedhura gabim për kuvendin duhet të hidhet në tabelën e vecantë model 57-13-G dhe rezultati i kutisë së votave të hedhura gabim për Kryetar të njësisë së qeverisjes vendore duhet të hidhet në tabelën e veçantë, model 56-13-G për votat e hedhura gabim. Grupi i numerit do të plotësoj për secilën kuti të vecante më vota të hedhura gabim tabelën përkatëse. Tabelat e rezultatit model 57-13-G dhe model 56-13-G, do të përmbajë rezultatin e vlerësimit dhe numërimit të votave sipas subjekteve zgjedhore qe marin pjesë për zgjedhjet për organin përkatës.
Për KZAZ-në nr.17, nr.19, nr.30, nr.81, në mëbshtetje të nenit 120, pika 7 dhe 10 janë përgatitur modeli për tabelën përmbledhëse provizore të rezultateve të zonës së administrimit zgjedhor (modeli 39-13-P) dhe tabelën përmbledhëse të rezultateve të zonës së administrimit zgjedhor (modeli 39-13) për zgjedhjet për Kryetar të njësive të qeverisjes vendore. Në modelin 39-13-P pasqyrohen rezultatet e çdo subjekti për çdo qendër votimi, sipas origjinaleve të tabelave të rezultateve për çdo qendër votimi të plotësuar nga grupet e numërimit, në këtë tabelë nuk pasqyrohet rezultati i kutisë së votave të hedhura gabim për organin përkatës, Në modelin  39-13 pasqyrohen rezultatet e çdo subjekti për çdo qendër votimi, sipas origjinaleve të tabelave të rezultateve për çdo qendër votimi të plotësuar nga grupet e numërimit dhe rezultati i kutisë më votat e hedhura gabim për atë organ. Gjithashtu është përgatitur dhe modeli i vendimit (model 39-13V), që do të marrë KZAZ për miratimin e tabeles përmbledhëse të rezultateve për ZAZ-në përkatëse.

KZAZ-në nr.17, nr.19, nr.30, nr.81, në mbështetje të nenit 120, pika 7 dhe 10 duhet të plotësojnë dhe një tabele përmbledhëse rezulatatesh për ZAZ, për zgjedhjet për Kuvendin.Tabela përmbledhëse rezultatesh për ZAZ, për zgjedhjet për Kuvendin do të jetë sipas modelit 40-13-1-P.

KQZ me vednimin nr. 18, datë 24.01.2013 ka miratuar modelin e tabelës përmbledhëse të rezultateve të zonës së administrimit zgjedhor për zgjedhjet për Kuvendin. (modeli 40-13). Kjo tabelë vetëm për ZAZ nr.17, Zaz nr.19, ZAZ nr.30 dhe Zaz nr.81, do të ndryshojë duke shtuar dhe rezultatin e kutisë së votave të hedhura gabim për Kuvendin. Kjo tabelë do të jetë sipas modelit 40-13-1
Tabela e rezultateve për QV-në të prodhohet në bllok me letër kimike (çfarë shkruhet në fletën e parë del edhe në fletët e tjera) me 5 fletë blloku, në format A3. Fleta e parë e bllokut mendohet të shërbejë si origjinale, të tjerat do të shërbejnë si kopje, që do të marren nga anëtarët e GN-së. 

Tabelat përmbledhëse të rezultateve model 40-13 mendohet të prodhohen në sasinë e duhur letër e theshtë, format A3. Tabela Përmbledhëse e Rezultateve për ZAZ-në, e firmosur nga anëtarët e KZAZ-së, do të shërbejë si origjinale.

Për të ndihmuar GN-të dhe KZAZ-të, mendohet që emrat e subjekteve që garojnë të paraprintohen në tabelat përkatëse sipas përmbajtjes së fletës së votimit të zonës zgjedhore përkatëse. Për zgjedhjet për Kryetar në disa njësi të Qeverisjes Vendore për shkak të kohës së kufizuar qe ka në dispozicion deri në ditën e zgjedhjeve, tabela do të printohet pa shënuar në të emrat e subjekteve që do të garojnë në zonën zgjedhore përkatëse.
Për sa më sipër

Komisioni Qendror i Zgjedhjeve mbeshtetur Neni 23, pika 1, gërma a, nenet 119, 120 dhe 122 të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.

V E N D O S I :
1. Të miratojë modelet e dokumenteve që do të përdoren nga Grupi i Numërimit dhe Komisioni i Zonës së Administrimit Zgjedhor për nxjerrjen e rezultateve të zgjedhjeve të pjesëshmë për Kryetar Bashkia Bulqisë, Komuna Thumanë, Njësia Bashkiake nr. 1 dhe Komuna Sevaster të  datës 23.06.2013, bashkëlidhur këtij vendimi: 

a) tabelë e rezultateve për QV-në, model 56-13;
b) tabelë e rezultatve për Kutinë e votave të hedhura gabim për kryetar të njësive vendore, model 56-13-G
c) tabelë përmbledhëse provizore e rezultateve për zonën e administrimit zgjedhor, për zgjedhjet për Kryetar Bashkia/Komuna model 39-13-P

d) tabelë përmbledhëse e rezultateve për zonën e administrimit zgjedhor, për zgjedhjet për Kryetar Bashkia/Komuna, model 39-13
e) model i vendimit të KZAZ-së për miratimin e Tabelës Përmbledhëse të Rezultateve për zonën e administrimit zgjedhor për zgjedhjet për Kryetarin Bashkia/Komuna, model 39-13-V.
2. Të ndryshojë pikën 1, gërma a të vendimit të KQZ-së nr.18, datë 24.01.2013, sipa modeli, bashkëlidhur këtij Vendimi, model 57-13-1.

3. Të ndryshojë pikën 1, gërma b të vendimit të KQZ-së nr. 18, datë 24.01.2013, sipas modelit, bashkëlidhur këtij vendimi, model 40-13-1
4. Të miratojë modelet e dokumentave që do të përdoren nga Grupi i Numërimit dhe Komisioni i Zonës së Administrimit Zgjedhor për nxjerrjen e rrezultatateve të zgjedhjeve për Kuvendin e Shqipërisë të datës 23.06.2013, bashkëlidhur këtij vendimi:

a) Tabelë e rezultatve për Kutinë e votave të hedhura gabim për Kuvendin, model 57-13-G
b) tabelë përmbledhëse provizore e rezultateve për zonën e administrimit zgjedhor, model 40-13-1-P

5. Modelet e dokumenteve të përmendura në pikën 1 të këtij Vendimi të prodhohen si më poshtë:
a) Tabelat e rezultateve të Qendrave të votimit model 56-13, 57-13-1 56-13-G 57-13-G të prodhohen me fletë kimike, në një bllok me nga 5 fletë secili, në format A3. Fleta e parë e bllokut të shërbejë si tabelë origjinale, fletët e tjera të shërbejnë si kopje dhe t’u jepen anëtarëve të Grupit të Numurimit. Pjesa tjetër e tabelave të rezultateve dhe tabelat përmbledhëse të rezultateve model 39-13 dhe 40-13-1 të prodhohen në sasinë e duhur, në format A3, letër e theshtë. Tabela Përmbledhëse e Rezultateve për ZAZ-në, e firmosur nga anëtarët e KZAZ-së, do të shërbejë si origjinale.
b) Në modelet e përmendura në paragrafin e mësipërm të paraprintohen subjektet zgjedhore sipas fletës së votimit të zonës zgjedhore përkatëse. 
c) Modeli i vendimit të KZAZ-së 39-13 V të prodhohet në sasinë e duhur në format A4, në letër të thjeshtë.
Ky vendim hyn në fuqi menjëherë.

Nr . 533  i vendimit                           Data  11.06.2013 e vendimit

Miratimi i modeleve të dokumenteve që do të përdoren nga GN-ja dhe KZAZ-ja për nxjerrjen e rezultateve të zgjedhjeve, të datës 23.06.2013 në Zaz nr.17, ZAZ nr.19, Zaz nr.30 dhe ZAZ nr.81.

